
XXV. UREZTATZEEN BATZAR NAZIONALA
Sanz Presidenteak uste du Itoitz – Nafarroako Kanalaren lanari esker Foru Komunitateko zati handi baten garapena emango dela 
Asteartean, 2007ko maiatzaren 15a  Sanz Presidenteak esan du Itoitz urtegiko eta Nafarroako Kanalaren lanekin lotutako jarduera guztien amaierako helburua Foru Komunitateko lurralde oreka hobetzea dela. Horren garapen prozesua nabarmena izango da landa-munduan. Presidenteak hori guztia adierazi du hitzaldi baten bidez XXV. Ureztatzeen Batzar Nazionalaren hasierako ekitaldian. Presidentearekin batera honako hauek izan dira: Nekazaritza, Abeltzaintza eta Elikadura Departamentuko kontseilaria, Javier Echarte Echarte; Iruñeko Udalaren Proiektuen Arloko zinegotzia, Javier López Rodrigo; eta Espainiako Ureztatze eta Drainatzeen Elkartearen presidentea, José Eduardo Torres Sotelo
Bestalde, Nafarroako Gobernuaren Presidenteak gogorazi du orain abian jarriko den urtegia 2008. urtean hasiko dela ustiatzen eta Nafarroako Kanalaren 117 kilometroetatik 68 kontratu direla eta horietatik 35 zerbitzuan daudela eta horietatik Tiebaseko tratamenduko planta elikatzen dela Iruñeko Eskualdeko gizaki-hornikuntzarako, 350.000 biztanle baino gehiagorekin. 
Halaber, Presidenteak aipatu du ureztatze-esparruan, iaztik, 1.164 hektareei zerbitzua ematen ari zaiela  Valdizarben (I. Sektorea) eta aurten, 2007. urtea, II.1. Sektoreko lehenengo hektareei hornitu ahal izango zaiela, 1.100 inguru, eta II.2 eta III. Sektorea eraikitzen hasiko direla Artaxoan. Azkeneko bi sektoreek 4.500 hektarea izango dituzte.  

Datu hauen bidez, Presidenteak Batzarreko bertaratutakoei adierazi die Itoitz urtegia – Nafarroako Kanalak harrobi bat eratuko dutela eta hortik nekazaritza-industria esparruko enpresa ekimen aitzindariak sortuko direla. Horien bidez existitzen diren industriak sendotuko eta hobetuko dituzte, industria agronergetiko berriak bultzatuko dituzte, kultura ekintzailea suspertuko dute nekazaritza eta kooperatiba ustiaketen eremuan eta azkenik, aurrekoekin lotutako zerbitzu enpresak sortuko dira. Azken horri esker, ekoizpen sare lotua eta lehiakorra sortuko da. 
Iruñeko Eskualdeko Mankomunitateari hornitutako ura dela eta, martxoan Nafarroako Kanaleko Erakunde Erabiltzaileen Partzuergoa eratu zen, ura herriei hornitzeko. Gauza bera gertatu da Nafarroako Kanalaren Ureztatzeen Komunitate Nagusian. Foru exekutiboak azken horri 36.000 litro ur eman dizkio segundo bakoitzeko, Itoitzeko urtegitik. Horrekin guztiarekin batera kontuan hartu behar da Nafarroako Kanalak askotariko industria orientazio dituen industria lurzoruko 650 hektareen ur premiak ase ahal izango dituela. Horien artean nekazaritza industriala eta energetikoa aipatu behar dira. Hain zuzen ere, azken horri interes berezia eman zaio Kanaleko lehenengo fasean, izan ere, 20.000 hektarea baino gehiago sail ureztatuan landatuko dira, energia eten egin gabe, ureztatu daitekeen zonaldeko kanala presioan menperatzen delako. Ezaugarri hori eta Caparrosoko bio-erregaien plantatik gertu dagoela kontuan hartuta, zalantzarik gabe, efektu sinergikoak sortuko ditu, Nafarroako Gobernuaren Presidentearen esanetan.  
Batzarra ireki ondoren, Landa Garapeneko zuzendari nagusiak, Jesús María Echeverría Azcona, hitzaldi bat eman du “Concesión de obras públicas para la construcción y explotación de la zona regable del Canal de Navarra” izenburupean. Hain zuzen ere, azpimarratu du administrazio eta elkarte publiko guztiek ezagutzen dutela ureztatzeen lanak tradiziozko aurrekontuen bidez finantzatzeko eta burutzeko prozesua, nahiz eta bide horretatik kanpo beste batzuk existitu, esate baterako: metodo alemana edo ordainketa atzeratua, eta herri lanen emakidaren sistema bai bidesariaren bidez (Espainia guztian autopistak eraikitzeko erabili den eskema), eta bai itzaleko bidesariaren bidez, Iruña-Logroño Autobian Nafarroako Foru Komunitateak erabilita. 
Bestalde, zuzendari nagusiak aipatu du Nafarroak erabaki duela herri lanen emakidako araubide bat modu aitzindarian erabiltzea, izan ere, mota hauetako lanetan ez dago aurrekaririk, Nafarroako Kanalaren ureztatu daitekeen zonaldeari buruzko asmo handiko proiektua finantzatzeko. Bertan, ureztatze berrietako 53.125 hektarea abian jarriko dira. Horri dagokionez, zehaztu da Nafarroako Kanaleko zonalde ureztagarriari dagokionez, -horren Kanal Estatuaren eta Nafarroaren eskutik finantzatuko da %50ean, eta gainontzekoa erabiltzaileen eskutik (ureztatzeak, hidroelektrikoak eta hornikuntzak)-, ureztatzea abian jartzea eta Nafarroako Kanalaren exekuzio erritmoa ez ziren bateragarriak, Kanala bost urtetan egiten ari zelako eta Lehenengo Fasearen zona ureztagarriaren eraikuntzak (26.234 hektareak) epe luzeago behar zuelako (10-12 urte). Horretaz gain, kontuan hartu behar ziren aurrekontuarekin zailtasunak sortzeko aukera zegoela, bost urteko aldi horretarako beharrezko funtsak lortzeko (180 milioi euro). Horrela, indarreko araudiaren arabera, Nafarroan azkeneko formula aukeratu da, hau da, Nafarroako Kanalarekin koordinatuta dagoen zonalde ureztagarria eraikitzea. Horretarako, elkarte emakidadun adjudikaziodunak zonalde ureztagarria eraikitzeari buruzko proiektuak idatzi ditu, bost urtetan eraikitzen ditu eta ustiaketaz eta mantenuaz hogeita hamar urtez arduratzen da. Horren guztiaren kontraprestazio moduan, elkarte emakidadunak honako eskubideak izango ditu: 
- Kontratuak irauten duen bitartean, herri lanak exekutatzeari eta ustiatzeari dagozkion ordainsariak jasotzea, alegia: zonalde ureztagarriaren ur kontsumoen eta herri lanaren kudeaketako kalitatezko parametroen eta ureztatze uraren kudeaketa zuzenaren arabera zehaztuko diren kopuruak. 
- Komunitate ureztatzaileetatik, elkarte emakidadunaren bidez, presioko ureztatze sistemaren bidezko banaketaren azpiegitura hidraulikoari dagozkion lanen %15eri dagokion zenbatekoa jasotzea. 
- Ureztatzeen komunitatetik zuzenean emakidadunak lehiaketan zuzenean eskainitako kanon bat jasotzea. 

( Oharra: � HYPERLINK "http://www.navarra.es" ��www.navarra.es� atariko “Berriak” atalean  prentsa ohar honekin lotutako bi argazki eskaintzen dira. 





	[image: image5.png]




	[image: image6.png]Carlos Ill, 2. 31002 PAMPLONA @& 848 42 77 00 948 22 76 73
gobiernodenavarra.prensa@cfnavarra.es  www.navarra.es




	Página 1 de 4


PAGE  
	[image: image2.png]




	[image: image3.png]4D Carlos 111, 2. 31002 PAMPLONA & 848 4277 00 948 2276 73
%gobiernodenavarra.prensa@cfnavarra.es WWw.navarra.es




	Página 2 de 4



[image: image1.png][image: image2.png][image: image3.png][image: image4.png][image: image5.png][image: image6.png]